
VENDIM 

Nr. 582, Datë 17.01.2019   

“Mbi autorizimin e përqendrimit të realizuar nëpërmjet përftimit të kontrollit të Grid 

SHPK nga BConnect SHPK” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 17.01.2019, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të 

kontrollit të Grid SHPK nga  BConnect SHPK. 

 

Baza Ligjore: Nenet 2, 10-12, neni 24, germa d, dhe nenet 53-64 të Ligjit Nr. 

9121, datë 28.07.2003 “Për Mbrojtjen e Konkurrencës”, i 

ndryshuar. Rregullorja “Për zbatimin e procedurave të përqendrimit 

të ndërmarrjeve”, Udhëzimi “Për formën e njoftimit të 

përqendrimit” dhe formulari i njoftimit të përqendrimit”.  

 

Komisioni i Konkurrencës, pas shqyrtimit të relacionit të Sekretarit të Përgjithshëm 

si dhe raportit të Drejtorisë së Analizës dhe Metodologjisë së Tregjeve, mbi njoftimin 

e përqendrimit të realizuar nëpërmjet përftimit të kontrollit të Grid SHPK nga  

BConnect SHPK; 

 

VËREN SE : 

 

Procedura dhe Transaksioni   

Autoriteti i Konkurrencës është njoftuar në lidhje me nënshkrimin e kontratës së 

shitblerjes për pjesëmarrje në shoqëri, ndërmjet  BConnect SHPK në cilësinë e blerësit 

dhe Doxa S.p.a në cilësinë e shitësit, në lidhje me blerjen 100 % të kapitalit të Grid SHPK. 

Blerësi: BConnect SHPK është një shoqëri e themeluar sipas ligjit shqiptar. Shoqëria 

BConnect SHPK është e specializuar në dhënien e shërbimeve të asistencës telefonike në 

favor të palëve të treta, duke vendosur kontakte telefonike në vijim të thirrjeve hyrëse 

(inbound) dhe dalëse (outbound).  

Shoqëria BConnect SHPK zotërohet tërësisht nga shoqëria e të drejtës italiane Covisian 

S.p.A. Aktivitetet e shoqërisë janë shërbimet e lidhura me marketingun e shoqërive si 

telekontakti, postimi dhe çdo shërbim i kryer me sistemet telematike (përjashtuar 

interneti).  

Shitësi: Doxa S.p.A, shoqëri e themeluar sipas ligjit italian. Kjo shoqëri ka për objekt, 

ekzekutimin për llogari të vet dhe për llogari të të tretëve të vrojtimeve statistikore dhe të 

përpunimit të informacioneve, të cilat grumbullohen me referendum, intervista dhe në 

mënyra të tjera, si dhe mbi të dhëna që janë aktualisht të disponueshme.  

Shoqëria Doxa S.p.A, zotëron 100% kapitalin  e shoqërisë Target. 

Shoqëria target:  Shoqëria Grid SHPK (Target), është një shoqëri e së drejtës shqiptare. 

Shoqëria Grid SHPK ka si objekt veprimtarie kërkime programe statistikore dhe aplikime 

informatike. Ajo shoqëri ofron shërbim edhe në tregun e shërbimit Call Center.  

Referuar marrëveshjes mes palëve dhe pasqyrave financiare të vitit 2017, transaksioni 

plotëson kriteret e përcaktuara në nenet 10 dhe 12 të Ligjit Nr. 9121, datë 28.07.2003 “Për 

Mbrojtjen e Konkurrencës”, i ndryshuar duke u bërë objekt shqyrtimi dhe vlerësimi nga 

Autoriteti i Konkurrencës.  

 

Vlerësimi i përqendrimit  

Sipas nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, 

i ndryshuar dhe Udhëzimit Nr.76, datë 07.04.2008 “Për përcaktimin e tregut përkatës”,  

tregu përkatës i produktit u konsiderua tregu i shërbimeve call center dhe treg përkatës 

gjeografik u përcaktua territori i Republikës së Shqipërisë. 

Nga vlerësimi i strukturës së tregut rezultoi se tregu i shërbimit call center në Shqipëri 

është një treg mesatarisht i përqendruar ku treguesi i përqendrimit HHI është 1514 dhe në 

treg veprojnë një numër i madh konkurrentësh. 

Konkurrenti më i madh në tregun e shërbimit call center është shoqëria [...]  SHPK e cila 

zotëron XX% të tregut. Më pas vjen shoqëria [...] SHPK me XX% të tregut dhe shoqëria 

[...] me XX% të tregut.  

Transaksioni i njoftuar konsiston në përftimin e kontrollit të plotë të Grid SHPK nga 

BConnect SHPK dhe pjesa e kombinuar e tregut  pas përqendrimit arrin ne vlerën XX %, 

duke mos krijuar shqetësime për konkurrencën në treg. 

Si konkluzion ky përqendrim nuk shfaq shenja të kufizimit të konkurrencës në treg ose 

në një pjesë të tij në veçanti, si rezultat i krijimit ose forcimit të pozitës dominuese. 

 

PËR KËTO ARSYE: 

 

Komisioni i Konkurrencës, në bazë të nenit 24, shkronja d dhe nenit 56 pika 1 të Ligjit 

Nr. 9121, datë 28.07.2003 “Për Mbrojtjen e Konkurrencës”,  i ndryshuar,  

 

VENDOSI: 

 

1. Të autorizojë përqendrimin e realizuar nëpërmjet përftimit të kontrollit të Grid 

SHPK nga  BConnect SHPK. 

2.  Ngarkohet Sekretari i Përgjithshëm për njoftimin e palëve dhe dërgimin e 

vendimit pasi të bëhen pagesat që parashikon rregullorja “Për caktimin e 

shpenzimeve për ndjekjen e procedurave pranë Autoritetit të Konkurrencës”.   

          

Ky vendim hyn në fuqi menjëherë. 

 

KOMISIONI I KONKURRENCËS 


